Коми Республика вермас лоны пилотнӧй дінмуӧн, кӧні кутасны ветлысь-мунысьӧс новлӧдыны кӧрт туйса автомотрисъясӧн 

Тайӧ вӧзйӧмсӧ ошкис «РКТ» президент Владимир Якунин. Ӧні думайтӧны, кыдзи дасьтыны техзаданиесӧ перевозчиккӧд - «Карбердса пассажиръясӧс новлӧдлысь войвыв компаниякӧд» ӧтув.

«Ӧнія компания-перевозчиккӧд йитӧд кутігӧн, коді уджалӧ республикаса карбердса кӧрт туй маршрутъяс вылын, экономика боксянь бурджык лоӧ вӧдитчыны автомотрисъясӧн, кутшӧмъясӧс лӧсьӧдӧма 40 места вылӧ, этша лыда ветлысь-мунысьӧс дженьыд маршрутъяс вылын, татшӧм кыдзи Микунь - Мадмас, Инта 1 - Ошпер. Тайӧ проект отсӧгӧн чинас республикаса сьӧмкуд вылӧ оз сӧмын сьӧм серти сьӧктаыс, но водзӧ вылӧ позяс уджӧдны карбердса перевозкаяссӧ сьӧм воштытӧг. Россияса транспорт министерство бердын транспорт политика кузя координационнӧй сӧвет серти ми вӧзйим миян республикаын пӧртны олӧмӧ рельсъяса автомотрисӧн вӧдитчӧм кузя проект. Таӥӧ вӧзйӧмсӧ ошкис «РКТ» президент Владимир Якунин. Ӧні думайтӧны, кыдзи дасьтыны техзаданиесӧ перевозчиккӧд - «Карбердса пассажиръясӧс новлӧдлысь войвыв компаниякӧд» ӧтув», - пасйис Коми Республикаса Юралысь Вячеслав Гайзер.

***Ветлысь-мунысьяслы автомотрисъяссӧ проектируйтіс отечественнӧй машиностроительнӧй заводъяс пиысь ӧти, коді эз нин ӧтчыдысь вуджӧдлы автомотрислы испытание нуӧдан да сертификация примитан кадколастсӧ. Завод-изготовительлӧн юӧртӧм серти, сертификациясӧ планируйтӧма локтан вося 1-2 кварталӧ. Сертифицируйтӧм транспортсӧ кутасны лӧсялӧмӧн вузавны 2014 во помӧ.

Автомотрислӧн доныс талун кежлӧ 32 миллион шайт. Коми Республикаса промышленносьт да транспорт сӧвмӧдан министерстволӧн юӧртӧм серти, 2012 воын «Карбердса пассажиръясӧс новлӧдлысь войвыв компания» ВАК-лӧн воштӧм чӧжӧс компенсируйтӧм вылӧ вӧлі сетӧма 74 миллион шайтысь унджык, 2013 воын — 45 миллион шайтысь унджык сьӧм.

